
Redaksioneel

HIERDIE UITGAWE

Hierdie uitgawe bestaan uit artikels wat deur prof Jan J van der Walt 

versamel is en wat handel oor die oorsprong, plek en betekenis van die 

doop. 0ns bedank hom hartlik vir sy ywer in hierdie verband en vertrou 

dat hiermee die fondament gelê is vir die publikasie van ’n boek oor 

hierdie belangrike tema.

NUWE DOKTORE

Graag wens die redaksie die volgende breeders van harte geluk met die

verwerwing van ’n doktorsgraad:

dr PW Bingle van Kaapstad (diakoniologie)

dr PJ Buys van Potchefstroom-Noord (Nuwetestamentologie)

dr T Eloff van Pretoria (etiek) en

dr DJS Steyn van Benoni-Noord (Filosofie).

Die akademiese veld wat deur hierdie proefskrifte gedek word, strek 

wyd: van die predikkunde oor die Nuwe Testament tot by die staats- 

owerheid en geregtigheid asook tegnokrasie en hoop. Dit is almal be- 

sonder belangrike temas en ons vertrou dat ons blad ook van hierdie 

pennevrugte gebruik sal kan maak.

GTV-JAARVERGADERING

Die jaarvergadering gee vanjaar aandag aan die belangrike tema 

Kerkwees in die jaar 2000. Dit vind DV op 1 Augustus in die Gerefor- 

meerde Kerk Lyttelton plaas. Die gespreksleier is dr JM Vorster en die 

volgende vier paneelsprekers sal vrae beantwoord: drr PW Bingle, BJ 

de Klerk, NP Heystek en ds AJ du Plessis. Ons vertrou dat dit ’n baie 

geseënde en vrugbare byeenkoms sal wees,

Redakteur.

